
КОМИ РЕСПУБЛИКАСА ЭКОНОМИКА СÖВМÖДАН МИНИСТЕРСТВО ЙЫЛЫСЬ ПОЛОЖЕНИЕ

Панас

Коми Республикаса экономика сöвмöдан министерство лоö Коми Республикаса олöмö пöртысь власьт органöн, коді нуöдö социально-экономическöй сöвмöм анализируйтан да прогнозируйтан юкöнын государственнöй политика лöсьöдöм да нормативно-правовöй веськöдлöм кузя удж, предпринимательство сöвмöдöм, Коми Республика экономическöя сöвмöдöм, инвестицияяс, потребительскöй рынок, удж кузя йитöдъяс, социальнöя ёртасьöм, уджысь мынтысьöм (Коми Республикаса государственнöй гражданскöй служащöйяслы уджысь мынтысьöмысь кындзи), республиканскöй торъя мога уджтасъяс лöсьöдöм, Коми Республикаса экономика мобилизуйтöм кузя удж, а сідзжö Коми Республикаса государственнöй коланлун вылö вузöс вайöм, уджъяс вöчöм да услугаяс сетöм вылö заказъяс иналан юкöнын контролируйтан удж.
Министерстволöн медшöр могъяс да удж
Министерстволöн медшöр могъясöн лоöны:

Коми Республика социально-экономическöя сöвмöмын стратегическöй могъяс дасьтöм да государственнöй политика олöмö пöртöм, мый веськöдöма Коми Республика зумыда сöвмöдöм вылö, сы лыдын колана федеральнöй олöмö пöртысь власьт органъяскöд öтвылысь Коми Республикаса экономическöй политика збыльмöдан медшöр принципъяс лöсьöдöм;
Коми Республикаса бюджетнöй да вот политика лöсьöдöм да збыльмöдöм;

государственнöй веськöдлан да социально-экономическöй юкöн вылö тöдчан формаяс да методъяс урчитöм, медым тöлкöн пöльзуйтчыны производственнöй да научнöй вынйöрöн, Коми Республикалöн вöр-васа, уджалан, материальнöй да сьöм ресурсъясöн;

государственнöй структурнöй да инвестиционнöй политика олöмö пöртан принципъяс, методъяс да формаяс урчитöм, мый веськöдöма Коми Республика зумыда сöвмöдöм вылö да асшöр удж сöвмöдöм вылö;
Коми Республикаын ичöт предпринимательство сöвмöдöмлы отсöг сетöм;

Коми Республикаса республиканскöй бюджетысь финансируйтöм учреждениеясса уджалысьяслы уджысь мынтысян система бурмöдöм (Коми Республикаса государственнöй гражданскöй служащöйяслы уджысь мынтысьöмысь кындзи);

Министерство сылы сетöм могъяс серти вöчö татшöм шöр удж:

нуöдö Коми Республикалöн социально-экономическöй сöвмöмлысь анализ, мый подув вылын дасьтö Коми Республикаса Правительстволы республикаса экономикаын да социальнöй юкöнын олöм йылысь быд кварталса да вося докладъяс, пыртö экономикаса медколана отрасльяс сöвмöдöм кузя вöзйöмъяс, а сідзжö экономическöй процессъясöн веськöдлан методика кузя вöзйöмъяс;

колана министерствояскöд да Коми Республикаса олöмö пöртысь власьт мукöд органкöд öтвылысь лöсьöдö Коми Республика социально-экономическöя сöвмöдан стратегия да участвуйтö сійöс олöмö пöртöмын; 

вöчö мукöд удж. 

